
  MALTA

Fit-Tribunal ta’ Reviżjoni Amministrattiva
Maġistrat
Dr. Gabriella Vella B.A., LL.D.

Rikors Nru. 210/11VG

Emanuel sive Noel u Graziella konjuġi Formosa

Vs

Kummissarju tat-Taxxi Interni

Illum 3 ta’ Lulju 2020

It-Tribunal,

Ra r-Rikors ippreżentat minn Emanuel sive Noel u Graziella konjuġi Formosa fit-13 ta’ Settembru 2011 permezz ta’ liema jitolbu li t-Tribunal iħassar u jirrevoka d-deċiżjoni tal-Kummissarju tat-Taxxi datata 28 ta’ Lulju 2011 (Kont Numru IV119325 - IR(S) 3634/07) kif ukoll id-deċiżjoni mogħtija fl-4 ta’ Awwissu 2011 (Kont Numru IV119324 - IR(S) 3635/07) in kwantu din taffettwa lilhom u jiddikjara li ebda ammont ma huwa minnhom dovut bħala boll u/jew boll addizzjonali u/jew taxxa addizzjonali lill-Kummissarju tat-Taxxi, bl-ispejjeż kontra l-Kummissarju tat-Taxxi;

Ra r-Risposta tal-Kummissarju tat-Taxxi permezz ta’ liema jopponi għall-appell tar-Rikorrenti mid-deċiżjonijiet ta’ Rifjut ta’ Oġġezzjoni u konsegwenti Likwidazzjonijiet ta’ Taxxa maħruġa fil-konfront tagħhom u jitlob li l-istess jiġi miċħud, bl-ispejjeż kontra tagħhom, u minflok l-imsemmija deċiżjonijiet ta’ Rifjut ta’ Oġġezzjoni u konsegwenti Likwidazzjonijiet ta’ Taxxa jiġu kkonfermati stante li: (i) in linea preliminari, dan it-Tribunal huwa l-forum kompetenti sabiex jisma’ l-appell tagħhom; u (ii) fil-mertu, id-deċiżjoni meħuda minnu u l-likwidazzjoni magħmula minnu huma ġusti u saru skond il-Liġi;

Ra s-sentenza preliminari mogħtija fl-20 ta’ Settembru 2012[footnoteRef:2] permezz ta’ liema ġie miċħud l-aggravju tan-nuqqas ta’ kompetenza ta’ dan it-Tribunal sollevat mir-Rikorrenti;  [2:  Fol. 22 sa’ 26 tal-proċess.] 


Ra li r-Rikorrenti ntavolaw proċeduri kostituzzjonali sabiex jattakkaw il-provvediment tal-Liġi li jorbot lill-partijiet kontraenti solidalment bejniethom għall-ħlas tat-taxxa nascenti mill-Att dwar it-Taxxa fuq Dokumenti u Trasferimenti;

Ra s-sentenza fl-ismijiet “Emanuel sive Noel Formosa et v. Ministru tal-Finanzi” Rik. Nru. 44/13 deċiża mill-Prim’ Awla tal-Qorti Ċivili (Ġurisdizzjoni Kostituzzjonali) fit-12 ta’ Novembru 2014, permezz ta’ liema t-talbiet tar-Rikorrenti ġew miċħuda;

Ra l-affidavit tar-Rikorrent Emanuel sive Noel Formosa u d-dokumenti annessi miegħu esebiti mir-Rikorrenti permezz ta’ Nota ppreżentata fl-24 ta’ Novembru 2015 a fol. 46 sa’ 60 tal-proċess, ra d-dokumenti markati Dok. “CTD1” sa’ Dok. “CTD12” esebiti mill-Kummissarju tat-Taxxi permezz ta’ Nota ppreżentata fit-28 ta’ Jannar 2016 a fol. 68 sa’ 96 tal-proċess, sema’ x-xhieda tal-Perit Edward Scerri mogħtija waqt is-seduta tat-28 ta’ Jannar 2016[footnoteRef:3] u ra l-affidavit tal-Perit Edward Scerri esebit mill-Kummissarju tat-Taxxi permezz ta’ Nota ppreżentata fis-26 ta’ Mejju 2016 a fol. 111 sa’ 113 tal-proċess; [3:  Fol. 99 sa’ 107 tal-proċess.] 


Ra li l-partijiet iddikjaraw li jirrimettu ruħhom għall-atti[footnoteRef:4]; [4:  Vide verbal tas-seduta tas-27 ta’ Novembru 2017, fol. 121 tal-proċess.] 


Ra l-atti kollha tal-kawża;

Ikkonsidra:

In forza ta’ kuntratt fl-atti tan-Nutar Robert John Muscat datat 10 ta’ Ottubru 2006[footnoteRef:5], ir-Rikorrenti akkwistaw mingħand Mark Formosa the unnamed duplex maisonette named “Taito” formerly named “Mark”, together with its overlying airspace and its underlying unnamed and unnumbered garage, in Fishermen Street (Triq is-Sajjieda), formerly a new unnamed street abutting onto Tunnara Promenade, in the locality known as “Il-Għerbulin” at Mellieha … subject to its rate of annual temporary ground rent of two cents five mils (2c 5m) for the remaining period of approximately seventeen (17) years, otherwise free and unencumbered, with all its rights and appurtenances and with vacant possession, versu l-prezz ta’ Lm45,000, illum ekwivalenti għal €104,821.80. [5:  Fol. 51 sa’ 56 tal-proċess.] 


Dan it-trasferiment ġie notifikat lill-Kummissarju tat-Taxxi fis-17 ta’ Ottubru 2006[footnoteRef:6] u l-Kummissarju għadda biex inkariga lill-Perit Edward Scerri sabiex jagħtih stima tal-valur reali tal-proprjetà akkwistata mir-Rikorrenti fiż-żmien tat-trasferiment. Fit-3 ta’ Lulju 2007 il-Perit Scerri ssottometta stima best of judgement għall-valur ta’ Lm60,000, illum ekwivalenti għal €139,762.40[footnoteRef:7]. Peress illi l-valur dikjarat fl-att ta’ trasferiment kien inqas minn 85% tal-valur stmat mill-Perit Edward Scerri, il-Kummissarju tat-Taxxi ħareġ Likwidazzjoni ta’ Taxxa bil-Kont Nru. IV099837[footnoteRef:8] fil-konfront tar-Rikorrenti permezz ta’ liema talabhom il-ħlas tas-somma ta’ Lm750, illum ekwivalenti għal €1,747.03, bħala taxxa fuq il-valur addizzjonali taxxabbli ta’ Lm15,000, illum ekwivalenti għal €34,940.60, flimkien mas-somma ta’ Lm750 bħala taxxa addizzjonali. Il-Kummissarju tat-Taxxi ħareġ Likwidazzjoni ta’ Taxxa bil-Kont Nru. IV099838[footnoteRef:9] fil-konfront tal-venditur Mark Formosa permezz ta’ liema talbu jħallas is-somma ta’ Lm750 bħala taxxa addizzjonali in konnessjoni ma’ dan it-trasferiment. [6:  Dok. “CTD1” a fol. 70 sa’ 72 tal-proċess.]  [7:  Dok. “CTD2” a fol. 74 tal-proċess.]  [8:  Dok. “CTD3” a fol. 75 u 76 tal-proċess.]  [9:  Dok. “CTD4” a fol. 77 u 78 tal-proċess.] 


Ir-Rikorrenti oġġezzjonaw għall-Likwidazzjoni ta’ Taxxa maħruġa fil-konfront tagħhom permezz ta’ diversi ittri ta’ oġġezzjoni datati 22 ta’ Awwissu 2007[footnoteRef:10], 13 ta’ Diċembru 2007[footnoteRef:11], 14 ta’ April 2008[footnoteRef:12], u permezz ta’ ittra ta’ oġġezzjoni datata 7 ta’ Marzu 2011[footnoteRef:13] oġġezzjonaw għall-Likwidazzjoni ta’ Taxxa maħruġa fil-konfront tagħhom għan-nom ta’ Mark Formosa. L-oġġezzjonijiet tar-Rikorrenti kienu kollha fis-sens illi l-Perit inkarigat mill-Kummissarju tat-Taxxi ta stima mingħajr ma aċċeda fil-proprjetà akkwistata minnhom u l-istima fi kwalunkwe każ kienet tal-proprjetà kif kienet żmien ferm wara t-trasferiment u mhux kif kienet fiż-żmien tat-trasferiment.  [10:  Dok. “CTD5” a fol. 79 tal-proċess.]  [11:  Dok. “CTD6” a fol. 80 tal-proċess.]  [12:  Dok. “CTD7” a fol. 81 sa’ 83 tal-proċess.]  [13:  Dok. “CTD8” a fol. 84 tal-proċess.] 


In segwitu għall-oġġezzjonijiet tar-Rikorrenti l-Perit Edward Scerri aċċeda fil-proprjetà akkwistata minnhom u wara li ħa in konsiderazzjoni x-xogħlijiet esegwiti mir-Rikorrenti a spejjeż tagħhom, irreveda l-istima tiegħu l-isfel għall-valur ta’ Lm55,000[footnoteRef:14], illum ekwivalenti għal €128,115.53. Peress illi l-valur dikjarat fl-att ta’ trasferiment irriżulta li huwa inqas minn 85% tal-valur issa stmat mill-Perit Scerri, b’deċiżjoni ta’ Rifjut ta’ Oġġezzjoni datata 28 ta’ Lulju 2011[footnoteRef:15] il-Kummissarju tat-Taxxi ddetermina li l-valur reali tal-proprjetà akkwistata mir-Rikorrenti fiż-żmien tat-trasferiment kien ta’ €128,115.53, ekwivalenti għal Lm55,000, u b’hekk illikwida it-taxxa dovuta fuq il-valur addizzjonali taxxabbli fil-valur ta’ €1,164.69 u llikwida t-taxxa addizzjonali dovuta fil-valur ta’ €1,164.69. In segwitu għal din id-deċiżjoni ta’ Rifjut ta’ Oġġezzjoni l-Kummissarju ħareġ Likwidazzjoni ta’ Taxxa bil-Kont Nru. IV119325[footnoteRef:16] fil-konfront tar-Rikorrenti permezz ta’ liema talabhom il-ħlas tas-somma ta’ €1,164.69 bħala taxxa fuq il-valur addizzjonali taxxabbli ta’ €23,293.74, flimkien mas-somma ta’ €1,164.69, komplessivament ammontanti għal €2,329.38. B’deċiżjoni ta’ Rifjut ta’ Oġġezzjoni datata 4 ta’ Awwissu 2011[footnoteRef:17] referibilment għall-oġġezzjoni kontra l-Likwidazzjoni ta’ Taxxa bil-Kont Nru. IV099838 maħruġa fil-konfront tar-Rikorrenti għan-nom ta’ Mark Formosa,  il-Kummissarju tat-Taxxi iddetermina li l-valur reali tal-proprjetà trasferita lir-Rikorrenti fiż-żmien tat-trasferiment kien ta’ €128,115.53, ekwivalenti għal Lm55,00, u b’hekk illikwida t-taxxa addizzjonali dovuta fil-valur ta’ €1,164.69. In segwitu għad-deċiżjoni ta’ Rifjut ta’ Oġġezzjoni l-Kummissarju tat-Taxxi ħareġ Likwidazzjoni ta’ Taxxa bil-Kont Nru. IV119324[footnoteRef:18] fil-konfront tar-Rikorrenti għan-nom ta’ Mark Formosa, permezz ta’ liema talabhom iħallsu s-somma ta’ €1,164.69 rappreżentanti taxxa addizzjonali in konnessjoni mat-trasferiment in kwistjoni. [14:  Dok. “CTD9” u Dok. “CTD10” a fol. 85 u 86 tal-proċess.]  [15:  Fol. 94 sa’ 96 tal-proċess.]  [16:  Dok. “CTD12” a fol. 92 u 93 tal-proċess.]  [17:  Fol. 89 sa’ 91 tal-proċess.]  [18:  Dok. “CTD11” a fol. 87 u 88 tal-proċess.] 


Ir-Rikorrenti ħassewhom aggravati bil-Likwidazzjoni ta’ Taxxa bil-Kont Nru. IV119325 maħruġa fil-konfront tagħhom u bil-Likwidazzjoni ta’ Taxxa bil-Kont Nru. IV119324 maħruġa fil-konfront tagħhom għan-nom ta’ Mark Formosa u interponew appell minnhom għal quddiem dan it-Tribunal. Huma jitolbu li t-Tribunal iħassar u jirrevoka d-deċiżjoni tal-Kummissarju tat-Taxxi datata 28 ta’ Lulju 2011 (Kont Numru IV119325 - IR(S) 3634/07) kif ukoll id-deċiżjoni mogħtija fl-4 ta’ Awwissu 2011 (Kont Numru IV119324 - IR(S) 3635/07) in kwantu din taffettwa lilhom u jiddikjara li ebda ammont ma huwa minnhom dovut bħala boll u/jew boll addizzjonali u/jew taxxa addizzjonali lill-Kummissarju tat-Taxxi. 

Ir-Rikorrenti jibbażaw l-appell tagħhom fuq is-segwenti aggravji: (i) it-Tribunal ta’ Reviżjoni Amministrattiva mhux kompetenti biex jittratta u jiddetermina l-appell odjern stante li a tenur ta’ l-Artikolu 16 tal-Kap.364 tal-Liġijiet ta’ Malta l-azzjonijiet kollha għall-ġbir ta’ kull taxxa li għandha titħallas u ta’ kull penali imwaħħla taħt dan l-Att, jittieħdu mill-Kummissarju quddiem il-qrati ta’ ġurisdizzjoni ċivili; (ii) il-provvediment tal-Liġi li jippermetti lill-Kummissarju tat-Taxxi jesiġi l-ħlas tat-taxxa addizzjonali imposta fuq il-venditur mingħand il-kompratur, hekk kif qed isir fil-konfront tagħhom għaliex Mark Formosa mhux residenti Malta, huwa leżiv tad-drittijiet fondamentali tagħhom; (iii) il-prezz li bih huma akkwistaw il-proprjetà mertu tal-proċeduri huwa wieħed ġust u reali u l-boll imħallas fuq il-kuntratt huwa l-boll realment dovut, u dana anke fid-dawl tal-fatt li il-proprjetà hija, hu hekk kienet fiż-żmien tat-trasferiment, soġġetta għal ċens annwu u temporaneju, li fil-perijodu tat-trasferiment kien fadal biss sbatax-il sena mill-perijodu oriġinali; u (iv) l-ewwel stima tal-Perit inkarigat mill-Kummissarju tat-Taxxi ngħatat mingħajr ma l-Perit aċċeda fil-proprjetà u fl-istima riveduta l-Perit ma ħax in konsiderazzjoni l-fatt li l-proprjetà hija soġġetta għal ċens annwu u temporaneju, li fiż-żmien tat-trasferiment kien fadallu biss sbatax-il sena mit-terminu oriġinali.

Il-Kummissarju tat-Taxxi jopponi għall-appell tar-Rikorrenti mid-deċiżjonijiet ta’ Rifjut ta’ Oġġezzjoni u konsegwenti Likwidazzjonijiet ta’ Taxxa maħruġa fil-konfront tagħhom, kemm f’isimhom personali kif ukoll għan-nom ta’ Mark Formosa, u jitlob li l-istess jiġi miċħud u minflok l-imsemmija deċiżjonijiet ta’ Rifjut ta’ Oġġezzjoni u konsegwenti Likwidazzjonijiet ta’ Taxxa jiġu kkonfermati stante li: (i) in linea preliminari, dan it-Tribunal huwa l-forum kompetenti sabiex jisma’ l-appell tagħhom; u (ii) fil-mertu, id-deċiżjoni meħuda minnu u l-likwidazzjoni magħmula minnu huma ġusti u saru skond il-Liġi.

Peress illi bis-sentenza pronunċjata mit-Tribunal fl-20 ta’ Settembru 2012[footnoteRef:19] ġie trattat u determinat l-aggravju dwar in-nuqqas ta’ kompetenza tat-Tribunal sollevat mir-Rikorrenti u peress illi bis-sentenza fl-ismijiet “Emanuel sive Noel Formosa et v. Ministru tal-Finanzi” Rik. Nru. 44/13 deċiża mill-Prim’ Awla tal-Qorti Ċivili (Ġurisdizzjoni Kostituzzjonali) fit-12 ta’ Novembru 2014 ġie, għall-inqas sa’ dan l-istadju tal-proċeduri, trattat l-ilment ta’ natura kostituzzjonali sollevat mir-Rikorrenti fir-rigward tal-provvediment tal-Liġi li jagħti d-dritt lill-Kummissarju jesiġi ħlas tat-taxxa dovuta mingħand il-venditur u l-kompratur in solidum, f’din is-sentenza t-Tribunal ser jittratta l-appell tar-Rikorrenti fil-mertu. [19:  Fol. 22 sa’ 26 tal-proċess.] 


Kif già iktar ‘l fuq osservat l-aggravju ċentrali tar-Rikorrenti huwa li l-istima tal-Perit Edward Scerri għall-valur ta’ Lm55,000, illum ekwivalenti għal €128,115.53, hija eċċessiva għar-raġuni li l-imsemmi Perit evidentement ma ħax in konsiderazzjoni l-fatt li l-proprjetà akkwistat minnhom hija soġġetta għal ċnes annwu u temporaneju, liema ċens fiż-żmien tat-trasferiment kien fadallu biss sbatax-il sena mit-terminu originali. Konsegwentement għalhekk jikkontendu li l-Likwidazzjoni ta’ Taxxa bil-Kont Nru. IV119325 maħruġa fil-konfront tagħhom u l-Likwidazzjoni ta’ Taxxa bil-Kont Nru. IV119324 maħruġa fil-konfront tagħhom għan-nom tal-venditur Mark Formosa bbażati fuq tali stima, huma eċċessivi wkoll.

Li dan l-aggravju tar-Rikorrenti huwa ġustifikat u li l-istima tal-Perit Scerri għall-valur ta’ €128,115.53 hija eċċessiva, jirriżulta kkonfermat mill-affidavit tal-Perit Scerri stess a fol. 112 u 113 tal-proċess.

Fl-imsemmi affidavit il-Perit Scerri ddikjara li: my valuation regarded a duplex maisonette with underlying garage at “Taito”, Triq is-Sajjied, Mellieha. I first submitted my valuation to the department on the 3rd July 2007 as a best of judgement valuation of Lm60,000 since no one had turned up for the appointment given. Mr. Emmanuel Formosa, the transferee, had objected to this valuation through his letter addressed to the Inland Revenue Department dated 22nd August 2007 listing following reasons: That he was not present for the date scheduled for the appointment; That he had since carried out alterations and refurbishments (the invoices/receipts submitted by transferee amounted to Lm3,350). In my minute of 9th November 2007, I had accepted that there was proof that alterations and renovations had since been carried out and thereby reduced the valuation to Lm55,000. Dr. Chris Cilia obo the transferee again objected through a letter dated 13th December 2007 citing the following reasons: That the price declared on the contract was correct and real for the property in question; That I inspected the property 2 years after the contract and that the property was purchased as a small garage with 2 rooms above and that his clients had in the meantime carried out various works on the property to convert it into a maisonette. Neither the transferee nor his lawyer highlighted that they were objecting to this valuation since the property was subject to annual and temporary ground rent of 2c5 for the remaining period of approximately 17 years. The property when purchased consisted of an ‘unnumbered duplex maisonette together with its overlying airspace and its underlying unnamed and unnumbered garage’. In the drawings approved for MEPA permission PA4182/05, the property (as ‘existing’) is shown as having an area of 51.3 sq.mts. at ground floor which includes the stairs access to the maisonette at first floor and a garage (marked as third party but being considered as part of the property according to the information submitted by the Notary Dr. Robert Muscat to the Department) 53.01 sq.mts. at first floor and 28.96 sq.mts. at second floor plus a front terrace. According to LN 98/1993 as amended by subsequent legal notices “Duty on Documents and Transfers Rules” article 3(5)b stipulates that “the value of the dominium utile of any property on the relevant date shall be established as follows: where the remaining period of the dominium utile is less than fifty years, the value of the dominium utile shall be such portion of the value of the dominium utile of the same property, established as if it were perpetual in accordance with the provisions of paragraph (a), as takes fairly and adequately into account the duration of the remaining period and all other relevant circumstances.’ Considering that the property has a remaining temporary ground rent of 17 years, it is possible that this was not taken into account when valuing this property on a best of judgement basis. It must again be mentioned that this was not highlighted in the transferee’s objection. When considering the remaining temporary ground rent of 17 years, I am revaluing this property at the date of transfer at Lm45,000 or 104,821.80 euro[footnoteRef:20]. [20:  Enfasi tat-Tribunal.] 


L-istima issa mogħtija mill-Perit Scerri, oltre li hija ferm inqas miż-żewġ stimi preċedenti tiegħu, hija daqs il-valur tat-trasferiment hekk kif jirriżulta mill-kuntratt fl-atti tan-Nutar Dottor Robert John Muscat datat 10 ta’ Ottubru 2006. F’tali ċirkostanzi huwa għalhekk evidenti li l-provvedimenti ta’ l-Artikolu 52 tal-Kap.364 tal-Liġijiet ta’ Malta ma japplikawx fil-każ in eżami u għaldaqstant ir-Rikorrenti ma għandhom ikunu assoġġettati għal ebda taxxa ulterjuri u taxxa addizzjoanli fuq it-trasferiment in kwistjoni u l-venditur Mark Formosa wkoll ma għandhu jkun assoġġettat għal ebda ħlas ta’ taxxa addizzjonali in konnessjoni ma’ dan l-istess trasferiment.

It-Tribunal josserva li għalkemm fl-affidavit tiegħu l-Perit Edward Scerri  jammetti li l-ewwel stimi mogħtija minnu kienu kjarament żbaljati w eċċessivi, huwa jipprova jagħti ad intendere li ma kkunsidrax l-element taċ-ċens temporaneju għar-raġuni li dan ma nġabx a konjizzjoni tiegħu la meta ta l-ewwel stima u lanqas meta ta t-tieni stima stante li dan l-aspett ma ssemmiex fl-oġġezzjonijiet tar-Rikorrenti. Fil-fehma tat-Tribunal però din ma hija xejn għajr skuża fiergħa għan-nuqqas evidenti tal-Perit li jikkonsidra element ċentrali għall-proprjetà in kwistjoni u b’hekk għall-valur ta’ l-istess. Fl-Avviż tat-Trasferiment sottomess min-Nutar Dottor Robert John Muscat mad-Dipartiment, minn liema avviż il-Kummissarju jgħaddi estratt lill-Perit dwar id-deskrizzjoni tal-proprjetà trasferita u li trid tiġi minnu stmata, jingħad b’mod ċar li the said property is subject to its rate of annual temporary ground rent of two cents five mils (2c5m) for the remaining period of approximately seventenn (17) years[footnoteRef:21]. B’hekk jekk il-Perit Scerri naqas milli jieħu tali aspett in kwistjoni, dan huwa biss nuqqas esklussivament tiegħu u ta’ ħadd iktar. [21:  Enfasi tat-Tribunal.] 


Fid-dawl ta’ dan kollu osservat u b’mod partikolari fid-dawl ta’ l-ammissjoni tal-Perit Edward Scerri li l-istimi tiegħu, in bażi għal liema nħarġu Likwidazzjonijiet ta’ Taxxa fil-konfront tar-Rikorrenti kemm f’isimhom personali kif ukoll f’isem il-venditur Mark Formosa, huma eċċessivi, jirriżulta li l-appell tar-Rikorrenti mid-deċiżjonijiet ta’ Rifjut ta’ Oġġezzjoni datati 28 ta’ Lulju 2011 u 4 ta’ Awwissu 2011 u mill-Likwidazjzonijiet ta’ Taxxa bil-Kont IV119324 u IV119325 huwa ġustifikat u b’hekk jistħoqq li jiġi milqugħ.

Għal dawn ir-raġunijiet it-Tribunal jaqta’ u jiddeċiedi billi jilqa’ l-appell tar-Rikorrenti mid-deċiżjonijiet ta’ Rifjut ta’ Oġġezzjoni datati 28 ta’ Lulju 2011 u 4 ta’ Awwissu 2011 u mill-Likwidazjzonijiet ta’ Taxxa bil-Kont IV119324 u IV119325 maħruġa fil-konfront tagħhom kemm f’isimhom personali kif ukoll għan-nom ta’ Mark Formosa, stante li l-istess huma eċċessivi, u konsegwentement iħassar u jirrevoka l-imsemmija deċiżjonijiet u Likwidazzjonijiet ta’ Taxxa.

Fiċ-ċirkostanzi l-ispejjeż ta’ dawn il-proċeduri għandhom jiġu sopportati interament mill-Kummissarju tat-Taxxi.



MAĠISTRAT

